
1.1  Bakgrunn 
 
Forslagsstillar:   Ingmund Bjordal 
     Tlf.: 97 70 67 60 
     e-post: ingmund.bjordal@wartsila.com 
 
     Magnar Dahl Helland 
     Tlf.: 94 86 86 87 
     e-post: magnar.dahl.helland@dnv.com 
 
Utarbeidd av:   Gøtz AS v/ Vidar Vedå og Kari Hilde Rommetveit 
     Pb. 101, 5401 Stord 
     Tlf.: 91 33 40 42  e-post: vidar@goetz.no 
           kari@goetz.no 
 
Oppstartsmelding dato:  28.01.2013 Varselbrev 
     19.02.2013 Nettsida til Bømlo kommune 
     21.02.2013 Annonse i Avisa Sunnhordland 
  
      
Forslagsstillar Ingmund Bjordal m.fl. ynskjer å leggje fram eit forslag til 
reguleringsplan for delar av gnr/bnr. 83/1 m.fl., Søgardsjøen, Fitjar kommune. 
 
Området er tidlegare uregulert, men i arealdelen til kommuneplanen er området vist 
som område for fritidsbustader. 25.01.2013 vart det meld oppstart av planarbeidet. 
Plangrensa vart sett i samråd med kommunen. Planområdet utgjer totalt ca. 9,5 daa. 
 
Bakgrunnen for at området vart lagt som område for fritidsbustader i 
kommuneplanen, var den store trafikkbelastninga på E39 og den støyen denne 
medfører. Alle dei eksisterande nausttomtene innanfor plangrensa er skild ut frå 
hovudbruka 83/1 og 83/2. Hovudhusa på 83/1 og 83/2 ligg nære E39. Tanken var at 
grunneigarane skulle kunna få ein alternativ "bustad" lengre vekk frå europavegen, 
og såleis ha moglegheit til å byggje rorbuer/fritidsbustader på nausttomtane. 
 
Føremål 
Det ligg nokre eksisterande naust og nokre frådelte ubebygde tomter i området pr i 
dag. Føremålet med planen er å regulere området til rorbuer/fritidsbustader med 
tilhøyrande trafikkareal, småbåtanlegg, kaiar og friluftsareal. Dette er i samsvar med 
overordna plan. Ein ynskjer med reguleringsplanen å sette rammer for framtidig 
arealbruk  innanfor planområdet, og ein ynskjer å få til ei god og heilskapleg løysing 
for området. 
 
Konsekvensutgreiing: 
Planen er vurdert i høve til Forskrift om konsekvensutgreiing, og Fitjar kommune har 
konkludert med at dette ikkje er naudsynt, då tiltaket er i samsvar med gjeldande 
kommuneplan. 



� �����	�
 

1.2 Planområdet 
 
Planområdet ligg sør for Engjavikvågen, ned mot sjøen aust for E39 i Fitjar 
kommune, og omfattar delar av gnr. 83 bnr. 1 m.fl. Plangrensa føl stort sett grensene 
for området som er avsett til fritidsbustader i kommuneplanen, med ei lita utviding ut i 
sjø i søraust. Det er to eksisterande tilkomstvegar frå E39 ned til området. 
Planområdet er omlag 9,5 daa. 

1.3 Samordning/Medverknad �
 
Ingmund Bjordal m.fl. står bak planen og har engasjert Gøtz AS til å utarbeide 
reguleringsplan med føresegner og planomtale.  

Stord kommune  

2.1 Eigedomstilhøve 
 
Eigedomen gnr. 83 bnr. 1 er eigd av Magnar Dahl Helland og Anne Kristin T. Helland 
Eigedomen gnr. 83 bnr. 2 er eigd av Anne Liv Bjordal, Arne Bjordal, Ingmund Leon 
 Bjordal, Knut Bjordal, Per Henning Bjordal og Randi Thormodsæter 
Eigedomen gnr. 83 bnr. 12 er eigd av Lillian Tufteland Waldal og Odd Terje Waldal 
Eigedomen gnr. 83 bnr. 13 er eigd av Jakob og Randi Thormodsæther 
Eigedomen gnr. 83 bnr. 14 er eigd av Ingmund Leon Bjordal 
Eigedomen gnr. 83 bnr. 15 er eigd av Arne Bjordal 
Eigedomen gnr. 83 bnr. 16 er eigd av Per Henning Bjordal 
Eigedomen gnr. 83 bnr. 17 er eigd av Anne Liv Bjordal 
Eigedomen gnr. 83 bnr. 18 er eigd av Magnar Dahl Helland 
Eigedomen gnr. 83 bnr. 19 er eigd av Grethe Reksten og Annvald Tufteland 
Eigedomen gnr. 83 bnr. 20 er eigd av Knut Bjordal 
 

2.2 Arealbruk i dag 
 
Det er nokre eksisterande naust med kaiar framføre i området i dag. Det er også ein 
eksisterande fritidsbustad i nord.  Det er fleire tomter som det ikkje er bygd noko på 
enno, men som er fråskild. Det er tilkomst frå to stader frå E39 ned til området. 
Området er i bruk som naustområde i dag, og delar av området er planert og klargjort 
for bygging. 

2.3 Arealbruk tilstøytande areal 
 
I nord er det bustader og hytter, i sør er det enkelte hyttetomter. Elles er det skog 
med særs høg bonitet og utmark både nord, sør og vest for planområdet. E39 går på 
oppsida av planområdet i vest.  
 

2.4 Naturgjevne tilhøve �

Terrengforhold 
I Aurland Naturverkstad si landskapskartlegging av Hordaland fylke, ligg planområdet 
innanfor eit område som vert kategorisert som Ytre fjordbygder på vestlandet. 
Planområdet stig frå aust mot vest. Terrenget går frå kote 0 ved sjø til ca. kote +12 
ved plangrensa i sørvest. Delar av planområdet er opparbeidd med kaiar for 
eksisterande hytter/naust og planert. Arealis viser at lausmassane i området består 
av morenemateriale og fyllmasse ned mot sjø enkelte stader. Det er skog med særs 
høg bonitet kring planområdet. Fjelltypen i området er Gabbro, amfibolitt. I samband 
med frådelinga av tomtene i sør, vart området sprengt ut og planert. Ein sleit den 
gongen med at fjellet i bakkant sklei ut, men dette vart løyst ved å ikkje sprenge og 
bore heilt ut der kor ein i utgangspunktet ynskte å ha grensa. Deretter reinska ein 
med stor gravemaskin til ein var inne på fast fjell.  

I samband med oppstartsmeldinga varsla NVE at det er registrert potensiell fare for 
steinsprang og snøskred i området. Karta som NVE baserer uttalen sin på, er først 
og fremst eit grunnlag for vidare vurdering av skredfare og for fastsetting av sonar kor 
ein må ta omsyn i arealplanar på kommuneplannivå. Karta er utarbeidd ved bruk av 
ein datamodell som ut i frå hellinga på fjellsida gjenkjenner terrenget der kor 
utløysing av skred er mogleg. Utløpsområdet vert automatisk berekna ut i frå kvart 
utløysingsområde. Det er ikkje utført feltarbeid ved utarbeiding av desse karta, og 
effekten av lokale tilhøve som t.d. skog, utførte sikringstiltak o.l. er difor ikkje vurdert 
(Norges vassdrags- og energidirektorat 2010).  
I samband med reguleringsplanarbeidet har ein vore på synfaring i området, og ein 
kan ikkje sjå at det er fare for korkje snøskred eller steinsprang i bakkant av dei 
planlagde rorbuene/fritidsbustadene. Vegetasjon vil ta av for eventuelle snøskred før 
dette når planområdet. Det er dessutan regulert køyreveg nærast fjellveggen i 
bakkant av desse tomtane, og eventuelle steinar som lausnar vil lande på 
køyrevegen. Rorbuene/fritidsbustadene er trekt noko fram mot eksisterande kai. I 
samband med utbetringa av E39 har Statens vegvesen utarbeidd ein rapport kor dei 
vurderer skredfaren langs m.a. strekninga som går forbi planområdet i vest. 
Rapporten ligg vedlagd planomtalen.   

Vegetasjon 
Store delar av området er opparbeidd og teke i bruk som naust-/hytteområde i dag. 
Her er skogen rydda. Områda lengst ned mot sjø er stort sett opparbeidd med kaiar 

med fast dekke. Nokre område er også belagt med stein, består av svaberg eller 
strand med småstein og tang/tare. Bak eksisterande naust veks det tre. Det er mest 
lauvskog som veks i planområdet. 
 

Sol- og utsiktsforhold 
Området er vinkla mot aust og ligg heilt ned til sjø. Det har difor morgonsol og svært 
gode utsiktsforhold. Ein vil få utsikt utover heile Langenuen. Det er bratt i bakkant, så 
sola vil forsvinne på ettermiddagen/ kvelden. 

2.5 Strandsona 

Urørt strandsone og inngrep 
Strandsona er området innan 100 meter frå kystlina målt i horisontalplanet. Med 
bygningspåverka kystlinje meines at det finst bygningar i strandsona. I følgje SSB er 
53,9 % av kystlina frå Halden til og med Hordaland bygningspåverka. For Hordaland 
er andelen bygningspåverka strandsone ca 36%. Strandsona i planområdet er omlag 
462m lang. Heile 100% av strandlina er bygningspåverka i dag. Dette kjem av 
eksisterande naust, hytter og kaiar innanfor plangrensa. Tiltaket vil difor ikkje få 
nokon innverknad på den bygningspåverka strandsona innanfor planområdet. 

Av dei 462m med strandline, er ca. 319m bygd ut med naust, kaiar, molo eller annan 
fylling i dag. Det er altså allereie gjort ein del inngrep i denne delen av strandlina i 
dag. I planen har ein sett av område for rorbuer/fritidsbustader, kaiar og 
småbåtanlegg i sjø og på land med båtopptrekk, reiskapsbod, sløyebenk for fisk og 

grillhytte. Området er allereie godt etablert som naust-/fritidsbustadområde, og i 
planen fortettar ein berre området med 2 ekstra fritidsbustadtomter i tillegg til dei som 
allereie er fråskilde i dag. Til saman utgjer dei nye tiltaka berre inngrep i ca. 35m 
strandline som ikkje er bygd ut med kaiar o.l. i dag.  

Landskapsform/topografi 

Strandsona er som nemnt stort sett bygd ut med kaiar, molo og annan fylling i dag. 
Heilt nord i planområdet er det bratt og vanskeleg å ta seg fram. Dette gjeld også i 
bakkant av eksisterande naust på tomt 1-3, samt i bakkant av rorbutomtene heilt sør i 
planområdet.  
 
For å synleggjere hellinga i terrenget og kor framkommelig området er, har ein vald å 
dele det inn i fire kategoriar: 
  
0-8%   stigning lett framkommelig 
8-20%  stigning framkommelig 
20-45%  stigning  tungt framkommelig   
45-100%  stigning vanskelig framkommelig 

Som ein ser så er delar av planområdet bratt, spesielt i bakkant av dei planerte 
tomtane i sør og det tre eksisterande nausta som ligg i rekkje omlag midt i 
planområdet. Dei områda som allereie er bygd ut med kaiar og molo framføre 
eksisterande og komande naust, er lett framkommelege.  
Sjølv om kartet har 1- meterskotar, er det viktig å presisere at dette berre er ei grov 
inndeling.  

Oppsummering av strandsona i høve til planforslag 
Området er i stor grad bygd ut med kaiar, molo eller annan fylling i dag, og heile 
området er bygningspåverka allereie. I reguleringsplanen har ein lagt inn 
eksisterande situasjon, samt lagt til rette for to ekstra tomter for 
rorbuer/fritidsbustader i tillegg til dei tomtane som allereie er frådelt. Desse er lagt til 
eit område på land som er lite brukt i dag, og som per definisjon er tungt 
framkommeleg. Ein har bevart ein grøntkorridor mellom tomt 6 og tomt 7 for å gjere 
strandsona meir tilgjengeleg og for å mjuke opp hyttefeltet. Det er også ein bekk som 
renn ut i sjøen her. Ein legg også til rette for ein ekstra molo som vil skjerme 
båthamna innanfor betre, samt areal for båtparkering med tilhøyrande båtopptrekk.   
 
Dei positive og negative verknadene av planen er vurdert slik: 
 
- Tiltaket vil føre til terrenginngrep i strandsona:     negativt 
- Tiltaket vil delvis privatisere denne delen av strandsona:     negativt 
- Tiltaket vil gi fleire og betre båtplassar for rorbueigarane:  positivt  
- Tiltaket vil gje 2 ekstra rorbu-/fritidsbustadtomter:   positivt 
- Ved å leggje til rette for molo, vil eks. båthamn bli betre skjerma: positivt 
- Ferdsla langs strandsona vil verta betre.     positivt 

 

2.6 Infrastruktur 

Veg 
Det er to eksisterande private tilkomstvegar frå E39 ned til planområdet i dag; ein i 
nord og ein i sør. V1 er eigd av Magnar Dahl Helland. V2 er eigd av Ingmund Bjordal 
m.fl. (eigarar av hovudbruket 83/2 samt dei fråskilde tomtane sør i planområdet). 
Begge vegane har same avkøyrsle frå E39, og har relativt bratt stigning. Sjølve 
planområdet ligg ikkje inn mot europavegen eller er i konflikt med byggjeavstand til 
denne. Det vil ikkje bli nokon stor auke i biltrafikken i samband med utbygginga av 
planen. Både tilkomstvegane og krysset inn mot E39 er i god nok stand til å ta den 
auken som kjem av biltrafikk i samband med utbygginga av planen. I utgangspunktet, 
prøvde ein å få til ein avtale mellom Dahl Helland og eigarane av V2 og V3 slik at 
tomt 5 og 6 kunne nytte desse vegane som tilkomstveg. Det har derimot vist seg å 
vere vanskeleg å kome fram til ein avtale mellom partane, så det forslaget er no 
forkasta. Tomt 5 og 6 vil difor nytte V1 som tilkomstveg og gå bort til 
rorbuene/fritidsbustadene frå eksisterande parkeringsplass som ligg like utanfor 
planområdet på Dahl Helland si side. 

Parkering 
Det er allereie opparbeidd 2 parkeringsareal for eigedomane: Det er eitt felles 
parkeringsareal med til saman 6 parkeringsplassar på Bjordal- sida (P1) og eitt felles 
parkeringsareal med til saman 6 parkeringsplassar like utanfor planområdet på Dahl 
Helland si side. P1 er altså til bruk for eigarane av rorbuene/fritidsbustadene på tomt 
4 og 7-11. Dahl Helland sin parkeringsplass skal nyttast til parkering for 83/12, tomt 
1-3 og 5-6. Ein del av eigarane av rorbuene/fritidsbustadene vil også ha høve til å 
parkere på eigen grunn. 
 

Vatn og avlaup 
 
Spillvatn 
Det skal etablerast slamavskiljarar.  
 
Vatn 
Det skal borast etter vatn.  
 
Overvatn 
Blir slept til sjø. 

Straum 
Straum er allereie framført til alle tomtane i sør av Fitjar Kraftlag. Skap står oppført. 
 

2.7 Eksisterande bygg 
 
Det er ei hytte og 5 naust innanfor plangrensa i dag. I tillegg er det ein bod, molo, 
kaiar og flytebrygger. Det er også sett opp fundament for ei sløyebu for fisk nord i 
planområdet. Dei tre raude nausta på biletet nedanfor skal omregulerast til 
rorbuer/fritidsbustader, det gule naustet skal rivast og erstattast av ei ny 
rorbu/fritidsbustad og det kvite skal omregulerast til rorbu/fritidsbustad og truleg 
byggjast litt om. 

3.1 Kommuneplan 
 
Planområdet er i kommuneplanen vist som område for fritidsbustader.  

3.2 Reguleringsplan 
 
Området er ikkje regulert frå før.  
 

3.3 Planforslaget 
 

Forslagstillar er Ingmund Bjordal og Magnar Dahl Helland m.fl. 
 
Arealbruk (pbl § 25), arealoppgåve 
 
Planområde er totalt ca.        9,56 daa 
 
Av det er: 
1. Bygningar og anlegg 
 Fritidsbustader - frittliggjande, FF1     0,27 daa 
 Fritidsbustader - konsentrert, FK1-FK3     1,87 daa 
 Småbåtanlegg i sjø og vassdrag, SA1-SA3    2,00 daa 
 Småbåtanlegg i sjø og vassdrag med tilh. strandsone , SAL1 0,26 daa 
 
 
2. Samferdselsanlegg og teknisk infrastruktur 
 Køyreveg, V1-V3        0,51 daa 
 Gangveg/gangareal, G1       0,15 daa 



� ��������
 

 Annan veggrunn - grøntareal      0,01 daa 
 Kai, K1-K6         1,11 daa 
 Parkeringsplassar, P1       0,13 daa 
 
3. Landbruks-, natur- og friluftsformål og reindrift 
 Friluftsformål, F1-F9       1,72 daa 
 
4. Bruk og vern av sjø og vassdrag, med tilh. strandsone  
 Friluftsområde i sjø og vassdrag, FS1-FS2    1,53 daa 
 
5. Omsynssoner 
 Frisikt, H140_1-H140_2       0,03 daa 
 
 
BYGNINGAR  OG ANLEGG 
 
Fritidsbustader - frittliggjande, FF1 
Det er ein eksisterande fritidsbustad innanfor planområdet. Det er også ein bod på 
tomta. Desse skal liggje som i dag. 
 
 
Fritidsbustader - konsentrert, FK1-FK3 
Innanfor områda FK1-FK3 kan de setjast opp til saman 11 stk. 
rorbuer/fritidsbustader. På FK1 er det 3 eksisterande naust i rekkje i dag (tomt 1-3). 
Nausta er relativt store og skal no omregulerast og innreiast som 
rorbuer/fritidsbustader. Det er også eit eksisterande naust på tomt 7, som også skal 
omregulerast og innreiast som rorbu/fritidsbustad. Det vil truleg bli nokre 
ombyggingar på det eksisterande naustet her. På tomt 10 er det eit eksisterande 
mindre naust som skal rivast og erstattast av ei ny rorbu/fritidsbustad. Det er fleire 
frådelte rorbu-/fritidsbustadtomter i området frå før som det enno ikkje er bygd noko 
på. I tillegg legg ein opp til 2 ekstra rorbuer/fritidsbustader i planen. Det er usemje 
mellom fam. Bjordal og fam. Helland om akkurat dette. Magnar Dahl Helland er eigar 
av det aktuelle området, og han ynskjer å utnytte dette ved å fortette området med to 
ekstra rorbuer/fritidsbustader. Området på land er ikkje nytta til noko i dag. Fam. 
Bjordal på si side meiner det er viktig at ei slik utbygging ikkje øydelegg for 
friluftsarealet som tomt 6 grensar til i søraust (delar av F9). Delar av dette området er 
eigd av fam. Bjordal, og dei nyttar det i dag som felles bade-/rekreasjonsområde 
(soling, grilling, bading, fisking  etc.). Dei har også tinglyste båtfeste ytterst på neset. 
Dei meiner at det er viktig at stranda og friarealet vert bevart for allmenta, og dei er 
redde for at flytebrygger og båtar vil kome i vegen for dei som badar i stranda ved ei 
eventuell utbygging. Dei peikar også på at områda i sjø framom tomt 5 og 6 vert nytta 
ved bading. 

Helland meiner at det likevel vil kunne badast i stranda, og ein har forsøkt å trekke 
rorbuer/fritidsbustader vekk frå badestranda. Ein har også teke ut flytebrygga som 
først var tenkt i framkant av tomtene, og lagt inn i føresegnene at mudring ikkje skal 
skje i framkant av tomt 5 og 6 i sjø. Ein ynskjer at eigarane av tomt 5 og 6 skal ha 
moglegheit til å kome med båt, og har difor opna for at det kan etablerast båtfeste i 
K4 i framkant av tomtane. På grunn av låg vasstand ved fjære sjø, vil båtane bli 
liggjande eit stykke ut, og såleis ikkje kome i vegen for badinga i stranda. I tillegg har 
ein lagt inn ein grøntkorridor mellom tomt 6 og tomt 7. Dette arealet er sett av på 
Dahl Helland si tomt for å imøtekome fam. Bjordal, skape større avstand mellom 
badestranda og dei nye rorbuene, samt betre tilkomsten til strandsona for alle. 

Maks storleik på rorbuene/fritidsbustader skal vere 160m2 BRA. Maks mønehøgd er 
sett til 8,5m. Det kan førast opp inntil éin bod (frittliggjande eller i tilknyting til 
rorbuene/fritidsbustadene) med maks grunnflate 15m2 på tomtene 4-6 og 8-11. Maks 
Mønehøgd er 3,0m. Frittliggjande bod kan plasserast utanfor byggjegrensa, men 
ikkje på ein slik måte at drt hindrar fri ferdsle. Bodar skal tilpassast  
rorbua/fritidsbustaden arkitektonisk når det gjeld materialval, form og farge. På tomt 7 
kan det førast opp 1 stk. bod under bakkenivå med parkeringsplass på taket. Maks 
grunnflate er 45 m2. Maks mønehøgd er 3m. Frittliggjande bod kan plasserast 
utanfor byggjegrensa. På tomt 11 kan det førast opp ein garasje/carport på 
bakkenivå med bod/ terrasse på taket. Denne skal vere samanhengande med 
rorbua/fritidsbustaden. Maks grunnflate er 30 m2. Maks mønehøgd for garasjen er 
4,0m. Maks mønehøgd for bod er 3,0m. 

Småbåtanlegg i sjø og vassdrag, SA1-SA3 
Det er sett av 3 område for småbåtanlegg i planen. Innanfor desse områda kan det 
etablerast kai, brygger (faste og flytande), båtopptrekk og båtfeste for småbåtar. 
Innanfor SA1 kan det etablerast båtopptrekk som vist på reguleringskartet. Det er to 
flytebrygger innanfor SA1 i dag. I planen legg ein opp til at det kan etablerast ei 
flytebrygge til med maks lengde 8,5m og maks breidde 2,0m i dette området. SA2 er 
til bruk for eigar av 83/20. 
Innanfor SA3 kan det etablerast 3 stk flytebrygger: ei for tomt 7, ei i grensa mellom 
tomt 8 og 9 og ei i grensa mellom tomt 10 og 11. Maks lengde på flytebrygge er 
10,0m og maks breidde er 3,0m. I tilknyting til flytebrygga kan det tillatast 1 landgang 
med lengde inntil 6m og breidde inntil 1,5m. For å få plass til flytebryggene, måtte ein 
utvide området for småbåtanlegg i sjø noko i høve til det området som var avsett i 
kommuneplanen. Dette var noko som vart diskutert på gjennomgangsmøte med 
kommunen undervegs i planprosessen, og var noko dei kunne gå med på. 
Hovudårsaka til dette er at det er ein rullestolbrukar i familien, og som difor er 
avhengig av universell tilkomst. 
 
Småbåtanlegg i sjø og vassdrag med tilh. strandsone, SAL1 
Innanfor området SAL1 kan det førast opp ei felles reiskapsbu for dei tre 
eksisterande rorbuene/fritidsbustadene på tomt 1-3. Reiskapsbua kan ha maks 
grunnflate 20m2  og maks 4m mønehøgd, og skal førast opp innanfor vist 
byggjegrense. Reiskapsbua skal tilpassast dei tre eksisterande rorbuene (nausta) 
arkitektonisk når det gjeld materialval, form og farge. Det kan også etablerast 
båtopptrekk og område for båtparkering som synt på planen. 
 
 
SAMFERDSLEANLEGG  OG TEKNISK  INFRASTRUKTUR 
 
Køyreveg, V1-V3 
Det er som nemnt 2 eksisterande private tilkomstvegar frå E39 inn i planområdet (V1 
og V2). V1 fungerer i dag som tilkomstveg for 3 bustader, ein fritidsbustad og 
naustområdet til Magnar Dahl Helland (tomt 1-3). V2 fungerer i dag som tilkomstveg 
for naustområdet til Ingmund Bjordal m.fl.. V1 er omlag 3-4m brei og er opparbeidd i 
grus. Regulert breidde er 4,0m. V2 er omlag 3,0m brei og er opparbeidd i grus. 
Regulert breidde er 4,0m. Det går også ein eksisterande veg frå V2 bort til tomt 4 
(V3). Denne er opparbeidd med grus og har ei regulert breidde på 4,0m. Alle vegane 
skal liggje som i dag. Grunna den tidlegare nemnde usemja angåande dei 2 nye 
rorbu-/fritidsbustadene på tomt 5 og 6, har ein ikkje lukkast i å koma fram til ein 
vegrettsavtale for V2 og V3 mellom grunneigarane. Dei nye eigarane av tomt 5 og 6 
vil såleis måtta parkere på den opparbeidde parkeringsplassen som ligg like utanfor 
planområdet på Dahl Helland si side, og gå bort til rorbuene sine. Det er vanleg at ein 
ikkje har bilveg heilt fram til rorbuer/hytter, og avstanden frå parkeringsplassen bort til 
rorbuene er berre ca. 85m. 
 
Gangveg/gangareal, G1 
Delar av G1 er eksisterande gangveg og skal liggje som i dag. Dette gjeld den delen 
som går frå eksisterande parkeringsplass utanfor planområdet i nord ned til 

eksisterande naust på tomt 1-3. Vidare ynskjer ein å sikre tilkomst til den sørlege 
delen av planområdet og til tomt 5 og 6. Ein har difor regulert inn ein 1,2m brei 
gangveg frå tomt 1-3 til V3.  
 
Annan veggrunn - grøntareal 
Det er  nokre areal som ein har vald å leggje som annan veggrunn - grøntareal. 
Områda kan nyttast til vegutviding, avkøyrsler, grøfter, skråningar og skjeringar. 
 
Kai, K1-K6 
Området K1 er eksisterande molo og kai framom dei eksisterande nausta på tomt 1-
3. Området er svært fint å sjå til, og moloen skjermar hamna innanfor. På kaien kan 
det førast opp grillhytte med maks grunnflate 15m2 og maks mønehøgd 3,5m. Det 
kan også førast opp ei sløyebu for fisk. 

Innanfor K2 skal det førast opp molo i same stil som den eksisterande moloen i 
området. Ein ynskjer med dette å skjerme båthamna innanfor ytterlegare. 
K3 er ein eksisterande privat kai som skal nyttast til kai og båtfeste for tomt 4. Ein 
opnar for at kaien kan utvidast noko. 
K4 skal vere privat kai framom dei to nye rorbuene/fritidsbustadene på tomt 5 og 6. 
Kaien kan nyttast til kai og båtfeste for tomtane 5 og 6.  
K5 er ein eksisterande privat kai som skal nyttast til kai og båtfeste for tomt 7. Ein 
opnar for at kaien kan renoverast/ utvidast noko. 

K6 er ein eksisterande privat kai som kan nyttast til kai og båtfeste for tomt 8-11. Ein 
opnar for at kaien kan utvidast noko i front. Også her kan det førast opp sløyebu for 
fisk. 
 
Parkeringsplassar, P1 
Det er sett av 1 område for parkering i planen. P1 er til bruk for eigarane av 83/2 og 
tomt 7-11. Eigarane av tomt 4 skal parkere på eiga tomt. Det er også fleire andre 
tomter som ligg tilrette slik at ein kan parkere på eiga tomt. 
Rorbuene/fritidsbustadene på tomt 1-3, 5 og 6 skal parkere på ein ferdig opparbeidd 
parkeringsplass som ligg like utanfor planområdet i nordvest. 
 
 
LANDBRUKS-,  NATUR  OG FRILUFTSOMRÅDER 
 
Friluftsformål, F1-F9 
Områda F1-F9 kan nyttast som rekreasjons- og friområde, og skal vere fritt 
tilgjengeleg. Eksisterande terrengform og vegetasjon skal takast vare på. Delar av 
områda er relativt bratte og dermed vanskeleg å ta seg fram på. Ein har lagt inn ein 
grøntkorridor mellom tomt 6 og 7 for å skape større avstand mellom dei nye 
rorbuene/ fritidsbustadene og området som vert nytta til bading  og rekreasjon ved 
F9. På denne måten oppnår ein også å gjere strandsona meir tilgjengeleg, samt at 
det mjukar opp området på ein fin måte. Det er to eksisterande båtfeste på F9 i dag 
som er brukt av gnr. 83 bnr. 2. I planen opnar ein også for at det kan etablerast to 
ekstra båtfeste, eitt på F1 og eitt på F2.  
 
 
BRUK OG VERN AV SJØ OG VASSDRAG, MED TILH. STRANDSO NE 
 
Friluftsområde i sjø og vassdrag, FS1-FS2 
Områda FS1-FS2 skal vere fritt tilgjengeleg for allmenta og nyttast til sjø- og 
vassdragsaktivitetar. Det kan ikkje mudrast i sjø i framkant av tomt 5 og 6. 
 
 
OMSYNSSONER 
 
Frisikt, H140_1-H140_2   
Innanfor denne sona må det vere tilfredsstillande frisikt i kryss og avkøyrsler. 

4.1 Kulturminne �
 

Kulturhistoriske  
 
I merknaden til oppstartsvarselet melder Hordaland fylkeskommune at det i følgje 
deira kjelder er eit meldepliktig kulturminne med SEFRAK_ID 12220005005 innanfor 

planområdet, og at dette må takast tilstrekkeleg omsynt til. Kulturminnet det vert vist 
til er på www.miljostatus.no sine sider registrert med bygningstype: naust, båthus, 
sjøbu. Datering: 1800-1899. Status: Brent ned/rive. Naustet eksisterer ikkje i dag, og 
må difor ikkje vernast i planen. 
 

Kulturmiljø innanfor tiltaksområdet 
I følgje AREALIS er det ikkje kjende kulturminne innanfor planområdet. Det er heller 
ingen SEFRAK- registrerte bygningar der. I merknad til oppstartsvarsel melder 
Hordaland fylkeskommune at  saka har vore til vurdering ved Bergens 
Sjøfartsmuseum, og at museet ikkje kjenner til kulturminne ved Søgardsjøen gnr. 83 
bnr. 1 i Fitjar kommune som kan verta direkte råka av reguleringa. Dei skriv at dei 
veit at båten "Turisten" har blitt hogd opp i området, men at dette er noko utanfor 
sjølve reguleringsområdet. 
 
Konklusjon: 
Planen skal ikkje ha noko negativ konsekvens for kjende kulturminne og det er i 
føresegnene teke med at dersom det i samband med gravearbeid kjem fram 
automatisk freda kulturminne som gjenstandsfunn, flekkar med trekol eller 
konstruksjonar, må dette straks meldast til Hordaland fylkeskommune, og alt arbeid 
stansast til rette forvaltningsstyremakt har vurdert funnet, jfr. lov om kulturminne av 
1976 §8, andre ledd. Det kulturminnet som Hordaland fylkeskommune viser til i 
merknaden til oppstartsvarselet, er allereie rive/brent ned. Dette er også registrert på 
miljøstatus sine sider. 
 

4.2 Samfunnsverknader �

Lokalt  
Tiltaket vil føre til noko auka aktivitet i området og med det meir bruk av 
infrastrukturen og området generelt. Eksisterande tilkomstveg og krysset inn mot E39 
er i god nok stand til å ta denne relativt beskjedne auken. I planen legg ein berre opp 
til to ekstra fritidsbustadtomter i høve til dei som allereie finst i området i dag.  
 

Kommunalt  
I Fitjar kommune så ynskjer ein vekst og aktivitet. Området har i kommuneplanen 
vore til vurdering, og dei har kome fram til at området kan nyttast til fritidsbustader. 
Bakgrunnen for dette var støyproblematikk for dei som bur langs E39. Ei utbygging 
her av denne karakteren vil merkast lite i negativ retning. Området er allereie i bruk 
som hytte- og naustområde, og fordi planen i stor grad ivaretek dei gode kvalitetane 
som er i området. 
 
Konklusjon: 
Samfunnsmessig er det ingen negative konsekvensar. Ein ser det som positivt at 
fleire vil kunne bruke det attraktive området når utbygginga er ferdig. Det er eit stort 
behov for båtplassar for huseigarane i nærområdet. 

4.3 Transport 

Bil 
Planen vil føre til litt auka biltrafikk. Tilkomstvegane til planområdet er gode nok til å 
ta den auka belastninga som planen vil gje i form av biltrafikk. Det er nok 
parkeringsplassar i området for å dekkje parkeringsbehovet som utbygginga vil 
generere. 
 

Gang- og sykkelveg 
Det er ein eksisterande gangveg frå eksisterande parkeringsplass utanfor 
planområdet i nord ned til tomt 1-3. Vidare har ein regulert inn ein 1,2m brei gangveg 
frå tomt 1-3 bort til V3. På den måten sikrar ein tilkomst til dei ulike delane av 
planområdet. 
 

Buss 
Det er ikkje busstopp innanfor planområdet. Planen vil ikkje gi noko auke i 
busstrafikken. Det er busstopp ved innkøyrsla oppe ved E39. 
 

Båt  
I planen legg ein til rette for at det kan etablerast fleire båtplassar. Det er allereie ein 
del båtplassar og småbåttrafikk i området i dag, og utbygginga av planområdet vil gje 
ei lita auke denne trafikken, men ikkje så mykje at det vert problematisk. Det er 
vêrhardt i området, og den eksisterande moloen innanfor planområdet vart i si tid 
bygd for å skjerme hamna innanfor.  
 

Støy 
Den trafikkauken som utbygginga vil føre med seg, vil vere av same art som den 
trafikken som er i området i dag. Auken vil hovudsakeleg koma frå småbilar og 
småbåtar, og omfanget vil ikkje verta så stort at det vert problematisk. Området ligg 
ikkje i konflikt med støysone frå E39. Bakgrunnen for at kommunen opna for ei 
regulering av rorbuer/fritidsbustader i området, er støyproblematikken for dei som bur 
langs E39 i dag. Tanken er at desse skal kunne få seg ein "bustad nr. 2" i nærleiken. 
 

Trafikktryggleik 
Auka trafikk vil normalt gi auka trafikkfare. Trafikkauken planforslaget fører med seg 
er ikkje stor. Det er ingen farlege kryss eller avkøyrsler innanfor planområdet. 
 
Konklusjon: 
Planen vil gje ei lita auke i form av bil- og båttrafikk. I planen sikrar ein tilkomst frå sjø 
og båtplass til alle hytteeigarane. Planen har så og seie ingen innverknad på 
busstrafikken. Støy vert heller ikkje problematisk. Ein ser det som positivt at når 
utbygginga av området er ferdig vil fleire kunne bruke det attraktive området. 

4.4 Nærmiljø og friluftsliv 

Nærmiljø 
Tiltaket vil gje noko auke i aktiviteten i området. Dette gjeld spesielt den sørlege 
delen av planområdet, kor det vil koma nye fritidsbustader. Området i nord er så og 
seie ferdig utbygd med kaiar, molo, småbåthamn og naust som no skal omregulerast 
til fritidsbustader. Ingen eksisterande funksjonar vert fjerna. Totalt vil utbygginga gje 
ein positiv konsekvens for nærmiljøet. 
 

Friluftsliv 
 
Området er lite nytta litt til friluftsliv i dag. Det vert nytta til aktivitetar i tilknyting til sjø, 
som til bading, fiske o.l.. Området kan framleis nyttast til dette etter at det er bygd ut. 
Området er hovudsakleg nytta av grunneigarane. 
 
Konklusjon: 
Utbygginga av planen vil vere positiv i høve til nærmiljøet. Tiltaket vil auke tilgjenge til 
sjø og friluftsaktivitetar på sjøen.  
 

4.5 Naturmangfald og naturmiljø 

Biologisk mangfald og naturmangfaldslova 
I planområdet veks det noko lauvskog, men størsteparten av planområdet er planert 
eller bygd ut med kaiar osv. Det er ikkje registrert viktige viltområde eller naturtypar i 
området.  
Det er ein viktig kaste- og låssettingsplass nord for planområdet, i Engjavikvågen. 
Dette området er avsett til føremålet kaste- og låssetting i kommuneplanen. 
Låssettingsplassen vil ikkje kome i direkte konflikt med planområdet. Fisk i steng er 
sårbare for sprenging. Ein har difor lagt inn i føresegnene at det ikkje skal utførast 
sprengingsarbeid på land eller i sjø så lenge det er fisk låssett her. Det må heller 
ikkje kome sprengstein i sjøområda, då dette kan føre til skade på merdar med fisk i. 
Området er vurdert opp mot naturmangfaldslova §7-12. Utbygging av området er 
ikkje ansett for å medføre vesentleg skade eller irreversibel skade på 
naturmangfaldet i området. 
 

Geologi 
 
Fjelltypen i området er Gabbro, amfibolitt. Det er som nemnt sprengd ut og planert for 
tomtar sør i planområdet. Sjå elles punkt 2.4 - terrengforhold for omtale av 
snøskredfare og fare for steinsprang.  

Landbruk - skogbruk 
Området er ikkje nytta korkje til skogbruk eller landbruk. Arealis viser skog med særs 
høg bonitet, men det er generelt lite skog i planmrådet. 
 
Konklusjon: 
Planen vil ikkje påverke plante- eller dyreriket i nemneverdig grad. Ein har lagt inn i 
føresegnene at ein skal vise omsyn til kaste- og låssettingsplassen i nord ved 
sprenging. For Fitjar sitt naturmiljø får planen få eller ingen konsekvensar, og planen 
er vurdert opp mot naturmangfaldlova. Planområdet eignar seg ikkje til korkje jord- 
eller skogbruk. 
 

4.6 Landskap 

Landskapsvurdering 
Landskapet i tiltaksområdet stig som nemnd frå aust mot vest, og går frå kote 0 ved 
sjø opp til kote ca. +12 ved plangrensa i sørvest. Store delar av området er planert ut 
og frådelt til hyttetomter allereie. Tilkomstvegane ned til planområdet er bratte, og 
stigninga er anslått å liggje ein stad kring 15%. Heile strandsona er bygningspåverka, 
og store delar er utbygd med kaiar, molo eller annan fylling i dag. Enkelte stader ligg  
stranda urørt, men i planforslaget ynskjer ein å fortette med to ekstra hyttetomter her. 
I bakkant av planområdet stig terrenget bratt. Tiltaksområdet har ikkje særskilt 

interessante landskapstrekk som gjer at området utmerkar seg i høve til 
kringliggjande landskap. 
 

Visuelle inngrep 
Området er godt synleg frå sjø. Det er som nemnd allereie sprengd og planert for dei 
nye rorbuene/fritidsbustadene i sør. Det vert difor ikkje ytterlegare terrenginngrep i 
desse områda. I føresegnene har ein lagt inn at rorbuene/fritidsbustadene kan ha 
maks mønehøgd på 8,5m. Dei nye rorbuene/fritidsbustadene vil såleis i stor grad 
skjule den store skjeringa i bakkant av dei planerte tomtane, og på den måten gjere 
området finare sett frå sjø. Området vil få eit fint og maritimt preg. Elles er utbygginga 
ei utviding/ fortetting av eksisterande hytte-/ naustområde. 
 

Fysiske inngrep 
Dei største inngrepa vil koma i samband med fylling og etablering av kai på dei to 
nye fritidsbustadtomtene på tomt 5 og 6. Ein vil så godt ein klarar prøve å tilpasse 
utbygginga til terrenget for å unngå større inngrep og for å dempe uttrykket. Det skal 
ikkje mudrast i framkant av tomt 5 og 6. Det skal ikkje sprengjast ytterlegare i 
strandsona enn det som allereie er gjort i samband med frådelinga av tomtene i sør. 
 
Konklusjon: 
Som all utbygging så vil også dette tiltaket føre til terrenginngrep, men dei vil vere 
minimale. Størstedelen av området er allereie klargjort for oppføring av 
rorbuer/fritidsbustader, og ved å byggje desse, vil eksisterande skjeringar verta 
skjulte, og området vil verta finare å sjå til frå sjø. Ein vil måtta fylla ut litt i framkant 
av kaien i samband med dei nye tomtane (5 og 6). Ein vil så godt det er mogleg 
prøve å tilpasse utbygginga til terrenget for å unngå større inngrep og for å dempe 
uttrykket. Konsekvensen for landskapet er difor vurdert som akseptabelt. Utbygginga 
skjer dessutan som ei naturleg utviding av eksisterande naust-/hytteområde, og ein 
ynskjer framleis at området skal ha eit fint og maritimt preg. 
 
 

4.7 Universell utforming 
 
Dei etablerte køyrevegane ned til rorbu-/hyttefeltet har bratt stigning, og er dermed 
ikkje universelt utforma. Vegane er derimot etablert som køyrevegar, og ein kan 
dermed køyre nesten heilt fram til alle hyttene. Ein del av hyttene vil også kunne 
parkere på eiga tomt. I tillegg har ein utvida SA3 noko ut i sjø for å få plass til stor 
nok flytebrygge til at rullestolbrukar skal kunne nytte ho. Dette er gjort fordi eigar av 
tomt 7 har ein rullestolbrukar i familien. 
 

4.8 Born og unge sine interesser 
 
Det er positivt for born og unge å få tilgang til område ved sjøen. Ved utbygginga av 
planen, legg ein betre til rette for at fleire kan nytte området til bading, fisking og 
aktivitetar på sjøen.  

Bakgrunn 
Hensikta med risiko- og sårbarheitsanalysar er å utarbeide eit grunnlag for 
planleggingsarbeidet slik at beredskapsmessige omsyn kan integrerast i den 
ordinære planlegginga i kommunen. 
 
For å kunne redusere omfang og skadar av uønska hendingar, slik som uhell, 
ulukker, driftsstans og katastrofar, er det ein forutsetnad at ein først kartlegg risiko og 
sårbarheit.  
 
I tilknyting til dette reguleringsplanarbeidet er det av omsyn til plantiltakets omfang 
utført ein analyse av risiko og sårbarheitsforhold. ROS- analysen byggjer på 
føreliggjande kunnskap om planområdet og arealbruken der. 
 

Metode 
Analysen er gjennomført i samsvar med "Samfunnssikkerhet i arealplanlegging - 
kartlegging av risiko og sårbarhet" frå DSB. Analysen er basert på føreliggjande 
planforslag med tilhøyrande illustrasjonar og løysingar som der er gitt.  
Moglege uønska hendingar som kan påverke planområdets funksjon som område for 
rorbuer/fritidsbustader, er vurderte jf. vedlagt sjekkliste. Forhold som ikkje er 
relevante i sjekklista er ikkje merka. 
 
I vegleiaren er analysearbeidet delt inn i 6 fasar: 
 1. Skildring av analyseobjekt 
 2. Kartlegging av moglege hendingar og potensielle farar 
 3. Vurdering av årsaker og sannsyn 
 4. Vurdering av konsekvensar 
 5. Systematisering og risikovurdering 
 6. Forslag til tiltak og oppfølging 
 
Risiko uttrykker den fare som uønska hendingar representerer for menneske, miljø, 
økonomiske verdiar og samfunnsviktige funksjonar. Risiko er eit resultat av Sannsyn 
(frekvens) og konsekvens av hendingar. 
 
Vurdering av sannsyn for uønska hending er delt i: 
 

 
Vurdering av konsekvensar av uønska hending er delt i: 

Begrep/ grad av sannsyn Vekt Intervall 
Svært sannsynleg 5 Meir enn ei hending kvart 20. år 
Sannsynleg 4 Mindre enn ei hending kvart 20. år, men meir 

enn ei hending kvart 200. år 
Noko sannsynleg 3 Mindre enn ei hending kvart 200. år, men meir 

enn ei hending kvart 1000. år 
Lite sannsynleg 2 Mindre enn ei hending kvart 1000. år, men meir 

enn ei hending kvart 5000. år. 
Usannsynleg 1 Mindre enn ei hending kvart 5000. år 

For å gje ei visuell og kvantifiserbar framstilling av ROS- analysa, er det her nytta ei 
risikomatrise. Risikomatrisa bidrar til å påpeike kva område det er behov for å 
iverksette eventuelle avbøtande tiltak, og ROS- analysen har i så måte ein praktisk 
verdi i gjennomføringa av planen. 
 
 

 

Akseptkriterie  

- Hendingar i raudt felt medfører uakseptabel risiko. Her må risikoreduserande tiltak 
gjennomførast. Elles må det gjennomførast meir detaljert ROS- analyse for 
eventuelt å avkrefte risikonivået. For tiltak i raude felt skal det utarbeidast ROS- 
analyse før tiltak kan godkjennast. 

- For hendingar som ligg i gul sone må det gjennomførast tiltak for å redusere 
risikoen så mykje som råd er. Det kan vere naturleg også å leggje ein kost- 
nytteanalyse til grunn for vurdering av enno fleire risikoreduserande tiltak. I gul 
sone skal kommunen krevja ROS- analyse. 

- Grønt indikerer akseptabel risiko, men fleire risikoreduserande tiltak av vesentleg 
karakter skal gjennomførast når det er mogleg ut frå økonomiske og praktiske 
vurderingar. Om det skal gjennomførast ROS- analyse i grøne område må 
vurderast i den einskilde regulerings- og/eller byggesak. 

Konsekvens Vekt Menneske Ytre miljø (luft, jord, 
vatn) 

Materielle verdiar 

Katastrofalt 5 Meir enn 5 daude, eller 25 
alvorleg skada (KBP nivå 
3) 

Varig større skade på 
ytre miljø 

Skadar for meir enn 
50.000.000 kr 

Kritisk 4 Inntil 5 daude, eller fare for 
inntil 25 alvorleg skadde 
personar (KBP nivå 2) 

Alvorleg skade av 
mindre omfang på ytre 
miljø, eller mindre 
alvorleg skade av stort 
omfang på ytre miljø 

Skadar mellom 
5.000.000 - 50.000.000 
kr 

Alvorleg 3 Inntil 10 alvorlege 
personskadar, eller mange 
mindre personskadar, men 
med sjukefråver. 
Vesentlege helseplager og 
ubehag. (KBP nivå 2) 

Store skadar på ytre 
miljø, men som vil 
utbetrast på sikt 

Skadar mellom 500.000 
- 5.000.000 kr 

Ein viss fare 2 Mindre skadar som treng 
medisinsk handsaming, 
evt. kortare sjukefråver. 
(KBP nivå 1) 

Mindre skadar på ytre 
miljø, men som naturen 
sjølv utbetrar på kort tid 

Skadar mellom 50.000 - 
500.000 kr 

Ubetydeleg 1 Ingen eller små 
personskadar. (KBP nivå 
1) 

Ingen eller ubetydeleg 
skade på ytre miljø. 

Skadar for inntil 50.000 
kr 

Konsekvens: 
Sannsyn: 

1. Ubetydeleg 2. Ein viss 
fare 

3. Alvorleg 4. Kritisk 5. Katastrofalt 

5. Svært sannsynleg 5 10 15 20 25 
4. Sannsynleg 4 8 12 16 20 
3. Noko sannsynleg 3 6 9 12 15 
2. Lite sannsynleg 2 4 6 8 10 
1. Usannsynleg 1 2 3 4 5 

Ved ROS- analysen vert vurdering av fare i det konkrete planarbeidet satt inn i ein 
tabell. Det kan vere naturleg å gjengi ein slik tabell både for no- situasjonen (før 
reguleringa) og ein tabell for ny situasjon etter utbygging i henhold til planen i 
planomtalen. 
 
ROS- analyse for det aktuelle planområdet 
Moglege hendingar, risikovurdering og moglege tiltak er samanfatta i tabell. Det er 
laga ein tabell for no- situasjonen og ein for ny situasjon etter utbygging. Dei tema 
som står i tabellen men som ikkje vert ansett for å vere relevant for planområdet, er 
vurdert men ikkje markert med "risikofarge". 
 
No- situasjon: 
Hendingar / situasjon Aktuelt? Sannsynlig Konsekvens Risiko Kommentar/ Tiltak 
Natur og miljøforhold 
Ras/Skred/flom/grunn 
1. Masseras/Skred 

Ja 1 2 2 

Området er bratt i bakkant. Området er 
registrert som utløpsområde for steinsprang 
i AREALIS. Ein kan ikkje sjå at det er fare 
for korkje masseras eller steinsprang i 
bakkant av eksisterande naust. Vegetasjon 
vil ta av for eventuelle snøskred før dette 
når planområdet.  

2. Snø/isras 

Ja 1 2 2 

Området er bratt i bakkant. Området er 
registrert som utløpsområde for snøskred i 
AREALIS. Ein kan ikkje sjå at det er fare for 
snøskred i bakkant av eksisterande naust. 
Vegetasjon vil ta av for eventuelle snøskred 
før dette når planområdet. 

3. Flaumras Nei    Ikkje kjend problem. Berre naust i området. 
4. Elveflom Nei    Lite truleg.  
5. Tidevassflaum 

Ja 2 2 4 

Tidevassflaum kan førekomme. Er 
vanlegare no enn før. 
Rorbuene/fritidsbustadene skal ligge på ca. 
kote +2,5. Ein er ikkje kjend med at 
tidevassflaum går høgare enn det i dette 
området. 

6. Radongass 
Nei 1 3 3 

Ikkje eit kjend problem. Ikkje registrert i 
området. 

Vær og vindeksponering 
7. Vindutsette områder 

Ja 2 2 4 
Vinden kan stå hardt på. Bygd molo for å 
skjerme hamna innanfor. Vind utgjer ikkje 
ein nemneverdig risiko for bygg. 

8. Nedbørutsette områder 
Nei 1 3 3 

Kan førekomme, men utgjer ikkje nokon 
nemneverdig risiko.  

Natur og kulturområde 
9. Sårbar flora Nei    Ikkje kjende sårbare område. 
10. Sårbar fauna/fisk 

Ja 1 2 2 
Det er ein kaste- og låssettingsplass nord 
for planområdet. Denne er ikkje i konflikt 
med dagens bruk av planområdet. 

11. Verneområde Nei    Ikkje kjende sårbare område. 
12. Vassdragsområde Nei    Ikkje kjende sårbare område. 
13. Fornminne Nei    Ikkje kjende fornminne. 
14. Kulturminne/miljø Nei    Ikkje kjende kulturminne. 
15. Område for idrett/leik Nei    Ikkje relevant. 
16. Park rekreasjonsområde Nei    Ikkje relevant. 
17. Vassområde for friluftsliv Nei    Ikkje eit konfliktområde. 
Menneskeskapte forhold 
18. Veg, bru knutepunkt Nei    Ikkje relevant.  
19. Hamn/kai - anlegg Nei    Berre småbåttrafikk. 
20. Sjukehus/-heim , kyrkje Nei    Ikkje relevant. 
21. Brann/politi/SF 

Ja 1 1 1 
Brann kan førekomme. Sjøvatn kan nyttast 
til sløkkjing. 

22. Forsyning kraft, vann Nei    Ikkje relevant. 
23. Tilfluktsrom Nei    Ikkje relevant. 
Forureiningskjelder 
24. Industri Nei    Ikkje relevant. 
25. Bustad/fritid  Ja 1 2 2 Det er hyttecontainer ved Hageberg skule i 

dag. 
26. Landbruk 

Nei   
 Området er i dag ikkje brukt som 

landbruksareal. 
27. Akutt forureining Nei    Lite truleg. 

28. Støv og støy; industri Nei    Ikkje relevant. 
29. Støv og støy: trafikk 

Ja 1 2 2 

Området er ikkje berørt av 
gjennomgangstrafikk, og det ligg utanfor gul 
støysone frå E39. Støy skal ikkje vere noko 
problem i området. 

30. Støy 
Nei    

Ikkje relevant. Lite trafikk og berre småbåtar 
i området. 

31. Støy andre kjelder Nei    Ikkje relevant. 
32. Forureining i sjø Nei    Ikkje eit kjend problem. 
33. Forureina grunn Nei    Ikkje eit kjend problem. 
34. Elforsyning Nei    Ikkje relevant. 
Andre farlige/spesielle områder/forhold  
35. Industriområde Nei    Ikkje relevant. 
36. Høgspentlinje Nei    Ikkje relevant. 
37. Risikofylt industri mm 
(kjemikalie/eksplosiv, 
olje/gass, radioaktiv) 

Nei    Ikkje relevant. 

38. Avfallshandsaming Ja 1 2 2 Det er hyttecontainer ved Hageberg skule i 
dag. 

39. Oljekatastrofeområde Nei    Ikkje relevant. 
40. Spesielle forhold ved 
utbygging gjennomføring 

Nei    Ikkje relevant. 

Transport  
41. Ulykker med farleg gods Nei    Ikkje relevant. 
42. Vær/føre avgrensar 
tilgjenge til området 

Nei    Lite truleg. 

43. Ulykker i avkjørsler Ja 1 3 3 Ingen farlege avkøyrsler innanfor 
planområdet. Låg fartsgrense. 

44. Ulykke med 
gåande/syklande 

Ja 1 3 3 Kan førekomme, men svært lite truleg. 

45. Andre ulykkespunkt Nei    Ingen konkrete døme. 

 
Risikoen av hendingane før utbygging er her framstilt i tabell:  
 
Konsekvens:  
Sannsynleghet: 

1. 
Ubetydeleg/ 
ufarleg 

2. Mindre 
alvorleg/ ein 
viss fare 

3. Betydeleg/ 
kritisk 

4. Alvorleg/ 
farlig 

5. Svært 
alvorleg/ 
katastrofalt 

5. Særs 
sannsynleg/ 
kontinuerlig 

     

4. Meget 
sannsynleg/ 
periodevis, 
lengre varigheit 

     

3. Sannsynleg/ 
fleire 
enkelttilfelle 

     

2. Mindre 
sannsynleg/ 
kjenner tilfelle 

 5,7    

1. Lite 
sannsynleg/ 
ingen tilfelle 

21,43,44 1,2,10,25,29,38 6,8   

 
Situasjon etter utbygging: 
Hendingar / situasjon Aktuelt? Sannsynlig Konsekvens Risiko Kommentar/ Tiltak 
Natur og miljøforhold 
Ras/Skred/flom/grunn 
1. Masseras/Skred 

Ja 1 3 3 

Området er registrert som utløpsområde for 
steinsprang i AREALIS. Ein kan ikkje sjå at 
det er fare for korkje masseras eller 
steinsprang i bakkant av 
rorbuene/fritidsbustadene. Vegetasjon vil ta 
av for eventuelle snøskred før dette når 
planområdet. Det er dessutan regulert 
køyreveg nærast fjellveggen i bakkant av 
desse tomtane, og eventuelle steinar som 
lausnar vil lande på køyrevegen. 
Rorbuene/fritidsbustadene er trekt noko 

fram mot eksisterande kai. 
2. Snø/isras 

Ja 1 3 3 

Området er registrert som utløpsområde for 
snøskred i AREALIS. Ein kan ikkje sjå at det 
er fare for snøskred i bakkant av dei nye 
rorbuene/fritidsbustadene. Vegetasjon vil ta 
av for eventuelle snøskred før dette når 
planområdet. Rorbuene/fritidsbustadene er 
trekt noko fram mot eksisterande kai. 

3. Flaumras Nei    Ikkje kjend problem.  
4. Elveflom Nei    Ikkje relevant.  
5. Tidevassflaum 

Ja 2 2 4 

Tidevassflaum kan førekomme. Er 
vanlegare no enn før. Ein har lagt inn i 
føresegnene at nye rorbuer/fritidsbustader 
skal ligge på ca. kote +2,5. Ein er ikkje kjend 
med at tidevassflaum går høgare enn det i 
dette området. 

6. Radongass Nei 1 3 3 Ikkje eit kjend problem. Ikkje registrert i 
området. Vanleg byggsikring. 

Vær og vindeksponering 
7. Vindutsette områder 

Ja 2 2 4 

Vinden kan stå hardt på. Bygd molo for å 
skjerme hamna innanfor. Vind utgjer ikkje 
ein nemneverdig risiko for bygg. Ein opnar i 
planen for at det kan byggjast enno ein molo 
for å skjerme ytterlegare. 

8. Nedbørutsette områder Nei 1 3 3 Kan førekomme, men utgjer ikkje nokon 
nemneverdig risiko. Vanleg byggsikring. 

Natur og kulturområde 
9. Sårbar flora Nei    Ikkje kjende sårbare område. 
10. Sårbar fauna/fisk 

Ja 1 2 2 

Det er ein kaste- og låssettingsplass nord 
for planområdet. Denne er ikkje i konflikt 
med planområdet. Lagt inn i føresegnene at 
det ikkje skal sprengast i strandsona.  

11. Verneområde Nei    Ikkje kjende sårbare område. 
12. Vassdragsområde Nei    Ikkje kjende sårbare område. 
13. Fornminne Nei    Ikkje kjende fornminne. 
14. Kulturminne/miljø Nei    Ikkje kjende kulturminne. 
15. Område for idrett/leik Nei    Ikkje relevant. 
16. Park rekreasjonsområde Nei    Ikkje relevant. 
17. Vassområde for friluftsliv Nei    Ikkje eit konfliktområde. 
Menneskeskapte forhold 
18. Veg, bru knutepunkt 

Ja 1 3 3 
Svært lita auke i trafikk. Vegane og krysset 
inn mot fylkesvegen er dimensjonert for å 
tole auken. 

19. Hamn/kai - anlegg Nei    Berre småbåttrafikk. 
20. Sjukehus/-heim , kyrkje Nei    Ikkje relevant. 
21. Brann/politi/SF Ja 2 2 4 Brann kan førekomme. Vanleg byggsikring. 

Sjøvatn kan nyttast til sløkkjing.  
22. Forsyning kraft, vann Nei    Det skal borast etter vatn. 
23. Tilfluktsrom Nei    Ikkje relevant. 
Forureiningskjelder 
24. Industri Nei    Ikkje relevant. 
25. Bustad/fritid  

Ja 1 2 2 
Det er hyttecontainer ved Hageberg skule i 
dag. 

26. Landbruk Nei    Ikkje relevant. 
27. Akutt forureining Nei    Lite truleg. 
28. Støv og støy; industri Nei    Ikkje relevant. 
29. Støv og støy: trafikk 

Ja 1 2 2 

Området er ikkje berørt av 
gjennomgangstrafikk, og det ligg utanfor gul 
støysone frå E39. Støy skal ikkje vere noko 
problem i området. 

30. Støy Nei    Ikkje kjend problem. 
31. Støy andre kjelder Nei    Ikkje relevant. 
32. Forureining i sjø Nei    Ikkje eit kjend problem. 
33. Forureina grunn 

Nei    
Ikkje eit kjend problem. Det er ikkje 
registrert radon eller andre 
forureiningskjelder i grunnen. 

34. Elforsyning Nei    Det er oppført straum til tomtane. 
Andre farlige/spesielle områder/forhold 
35. Industriområde Nei    Ikkje relevant. 
36. Høgspentlinje Nei    Ikkje relevant. 
37. Risikofylt industri mm 
(kjemikalie/eksplosiv, 
olje/gass, radioaktiv) 

Nei    Ikkje relevant. 

38. Avfallshandsaming 
Ja 1 2 2 

Det er hyttecontainer ved Hageberg skule i 
dag. 

39. Oljekatastrofeområde Nei    Ikkje relevant. 
40. Spesielle forhold ved 
utbygging gjennomføring 

Nei    Ikkje relevant. 

Transport 
41. Ulykker med farleg gods Nei    Ikkje relevant. 
42. Vær/føre avgrensar 
tilgjenge til området 

Nei    Ikkje relevant. 

43. Ulykker i avkjørsler Ja 1 3 3 Kan førekomme – auka trafikk gir auka 
sannsyn. Låg fart. 

44. Ulykke med 
gåande/syklande 

Ja 1 3 3 Kan førekomme – auka trafikk gir auka 
sannsyn. Låg fart. 

45. Andre ulykkespunkt Nei    Ingen konkrete døme. 

 
 
Risikoen av hendingane etter utbygging er her framstilt i tabell:  
 
Konsekvens:  
Sannsynleghet: 

1. 
Ubetydeleg/ 
ufarleg 

2. Mindre 
alvorleg/ ein 
viss fare 

3. Betydeleg/ 
kritisk 

4. Alvorleg/ 
farlig 

5. Svært 
alvorleg/ 
katastrofalt 

5. Særs 
sannsynleg/ 
kontinuerlig 

     

4. Meget 
sannsynleg/ 
periodevis, 
lengre varigheit 

     

3. Sannsynleg/ 
fleire 
enkelttilfelle 

     

2. Mindre 
sannsynleg/ 
kjenner tilfelle 

 5,7,21    

1. Lite 
sannsynleg/ 
ingen tilfelle 

 10,25,29,38 1,2,6,8,18,43,44   

 
Kommentarar til nokre av punkta: 
 
Gjennom ROS- analysen er det ikkje påvist forhold som medfører at planframlegget 
bør endrast i høve til det utkastet som no føreligg.  
 
Når det gjeld rasfare, så er dette vurdert og kommentert tidlegare i planomtalen (sjå 
punkt 2.4).  
 
 �

I samband med oppstartsmeldinga er det komen inn nokre merknadar som fylgjer 
vedlagt. Her kjem våre kommentarar til merknadane. 
 
Oversikt merknader: 
 
Nr Avsendar Dato 
 Offentlege instansar - statleg  
1. Fiskeridirektoratet Brev 11.02.2013 
2. NVE Brev 18.02.2013 
3. Fylkesmannen i Hordaland E-post 04.03.2013 
4. Statens vegvesen Brev 05.03.2013 
5. Hordaland fylkeskommune Brev 19.03.2013 
   
 Kommunale etatar  
    
 Private  
    

 
 
1.  Fiskeridirektoratet, 11.02.2013 
 
Skriv at det er ein viktig låssetjingsplass i Engjavikvågen, og at denne er sett av til 
kaste- og låssetjing i kommuneplanen. Vidare skriv dei at låssetjingsplassen ikkje vil 
kome i direkte konflikt med planområdet, men at det er viktig å vere merksam på at 
det er viktige fiskeriinteresser i Engjavikvågen som må takast omsyn til både under 
utbygging og når området er ferdig utbygd. Det må mellom anna setjast krav til at 
utslepp frå hytter og bustadar vert lagt godt utanom låssettjingsplassen. Dei skriv så 
at det må setjast som vilkår at det ikkje skal utførast sprengingsarbeid på land eller 
sjø så lenge det er fisk låssett her. Det må heller ikkje kome sprengstein i sjøområda 
då dette kan føre til skade på merdar med fisk.  
Vidare skriv dei at det er viktig at dei som skal nytte småbåthamna vert gjort 
merksame på at fiskeriinteressene har fyrsterett til sjøområda i nærleiken av 
planområdet, og at det vil kunne gå føre seg fiskeriaktivitet i området heile døgeret. 
Dei ber så om å få tilsendt planforslaget på høyring for å få avklart tidspunkt for bruk 
av låssetjingsplassen for slik å unngå skadeverknad frå anleggsarbeid på låssatt fisk. 
 
Kommentar:  
Ein er klar over at området i Engjavikvågen er avsett til kaste- og låssettingsplass i 
kommuneplanen. Ein kan ikkje sjå at låssetjingsplassen kjem i konflikt med 
planområdet eller den planlagde utbygginga i området. Det skal ikkje sprengjast i 
strandsona, men berre fyllast ut i sjø ved dei to nye tomtane på 83/1. Ein har lagt inn 
ei føresegn som føreslått som vil sikre fiskeriinteressene i sjøområda i nærleiken av 
planområdet.  Grunneigarane er kjend med kaste- og låssetjingsplassen, samt 
aktiviteten i dette området. 
 
 
2. NVE, 18.02.2013 
 
Skriv at i skrednett sine aktsemdkart er planområdet definert som potensielt 
fareområde for steinsprang og snøskred, noko som i første omgang betyr at det må 



� ������
�
 

gjerast ei nærare vurdering av skredfaren i samband med planarbeidet. Til dette 
arbeidet må det nyttast tilstrekkeleg fagleg kompetanse, og det må definerast 
faresonegrenser i samsvar med tryggleikskrava i TEK10. Eventuelle fareområde må 
innarbeidast i planen, dvs. synast som omsynssone, og ha tilhøyrande føresegner 
som sikrar akseptabel tryggleik før utbygging kan finne stad.  
Vidare oppmodar dei til å la bekkane i planområdet få renne fritt, og at nye bygg vert 
plassert i trygg avstand.  
 
Kommentar: 
Karta som NVE baserer uttalen sin på, er først og fremst eit grunnlag for vidare 
vurdering av skredfare og for fastsetting av sonar kor ein må ta omsyn i arealplanar 
på kommuneplannivå. Karta er utarbeidd ved bruk av ein datamodell som ut i frå 
hellinga på fjellsida gjenkjenner terrenget der kor utløysing av skred er mogleg. 
Utløpsområdet vert automatisk berekna ut i frå kvart utløysingsområde. Det er ikkje 
utført feltarbeid ved utarbeiding av desse karta, og effekten av lokale tilhøve som t.d. 
skog, utførte sikringstiltak o.l. er difor ikkje vurdert (Norges vassdrags- og 
energidirektorat 2010). I samband med reguleringsplanarbeidet har ein vore på 
synfaring i området, og ein kan ikkje sjå at det er fare for korkje snøskred eller 
steinsprang i bakkant av dei planlagde rorbuene/fritidsbustadene. Vegetasjon vil ta 
av for eventuelle snøskred før dette når planområdet. Det er dessutan regulert 
køyreveg nærast fjellveggen i bakkant av desse tomtane, og eventuelle steinar som 
lausnar vil lande på køyrevegen. Rorbuene/fritidsbustadene er trekt noko fram mot 
eksisterande kai. I samband med utbetringa av E39 har Statens vegvesen utarbeidd 
ein rapport kor dei vurderer skredfaren langs m.a. strekninga som går forbi 
planområdet i vest. Rapporten ligg vedlagd planomtalen.   
 
 
 
3. Fylkesmannen i Hordaland, 04.03.2013 
 
Skriv at planarbeidet ser ut til å vere i samsvar med gjeldande kommuneplan, og at 
dei difor ikkje har merknader til oppstartsmeldinga. 
 
Kommentar: 
Ingen kommentar. 
 
 
4. Statens vegvesen, 05.03.2013 
 
Skriv at det er starta planarbeid for E39 på strekninga forbi planområdet, og at 
krysset til Søgardssjøen vil vere med i dette planarbeidet. Det er difor mogleg det vert 
ei endring i tilknytinga til E39. Dette er ikkje avklara enno. Elles har dei ikkje 
merknader til planarbeidet. 
 
Kommentar: 
Planområdet grensar ikkje til E39, men ligg eit stykke aust for denne. Ein vil halda 
seg oppdatert på planane kring eksisterande avkøyrsle. 

5. Hordaland fylkeskommune, 19.03.2013 
 
Strandsone 
Skriv at strandsona skal haldast open og tilgjengeleg for ålmenta slik at ikkje 
verdifulle område vert nedbygde. Allmenne friluftsinteresser skal prioriterast før 
utviklinga av private fritidseigedomar i strandsona. Det må leggjast vekt på 
ferdselsomsyn og landskapstilpassing i strandsona. 
 
Kulturminne 
Skriv at det i følgje deira kjelder er eit meldepliktig kulturminne med SEFRAK- id 
12220005005 innanfor planområdet, og at dette må takast tilstrekkeleg omsyn til. 
Vidare skriv dei at saka har vore til vurdering hjå Bergens Sjøfartsmuseum, men at 
dei ikkje kjenner til kulturminne som kan bli direkte råka av reguleringa. Dei gjer 
merksam på at tiltakshavar pliktar å gje melding til museet dersom ein under arbeid i 
sjøområda finn skipsvrak, keramikk eller andre marine kulturminne. Dersom 
kulturminne på sjøbotnen kan bli råka av tiltaket, må arbeidet under vatn straks 
stoppast. Verksemda må i så fall ikkje takast opp att før museet har undersøkt og 
eventuelt frigjeve områda. Eventuelle brot på desse vilkåra vil vere i strid med 
føresegnene i Lov av 9. juni 1978 nr. 50 om kulturminne. 
 
Kommentar: 
 
Strandsone 
Området er i stor grad bygd ut med kaiar, molo eller annan fylling i dag, og heile 
området er bygningspåverka allereie. I reguleringsplanen har ein lagt inn 
eksisterande situasjon, samt fortetta området med to ekstra tomter for 
rorbuer/fritidsbustader i tillegg til dei tomtane som allereie er frådelt. Til saman utgjer 
dei nye tiltaka berre inngrep i ca. 35m strandline som ikkje er bygd ut med kaiar o.l. i 
dag. Dei nye tomtane er lagt til eit område på land med ulendt terreng som er lite 
brukt i dag. Ein har bevart ein grøntkorridor mellom tomt 6 og tomt 7 for å gjere 
strandsona meir tilgjengeleg og for å mjuke opp hyttefeltet. Dette er dessutan med på 
å sikre at det friluftsområdet som vert nytta til bading o.l. i dag (delar av F9), framleis 
kan nyttast til dette formålet sjølv om området vert fortetta. Ein har lagt inn i 
føresegnene at det ikkje skal setjast opp gjerde eller andre stengsel i strandsona og 
på kai som kan hindre fri ferdsle. Elles er det bygd/planlagd kaiar og gangvegar som 
sikrar at ein kan gå langs heile strandsona som inngår i planområdet. 
 
 
Kulturminne 
På www.miljostatus.no sine nettsider ligg det aktuelle kulturminne inne med status 
som rive/brent. Dette er også tilfelle. Det er difor ikkje kjende kulturminne innanfor 
plangrensa som må bevarast. Ein har lagt inn i føresegnene at dersom det i samband 
med gravearbeid kjem fram automatisk freda kulturminne som gjenstandsfunn, 
flekkar med trekol eller konstruksjonar, må dette straks meldast til Hordaland 
fylkeskommune, og alt arbeid stansast til rette forvaltningsstyremakt har vurdert 
funnet, jfr. lov om kulturminne av 1976 §8, andre ledd. Ein har også lagt inn at 
tiltakshavar pliktar å gje melding til museet dersom ein under arbeid i sjøområda finn 
skipsvrak, keramikk eller andre marine kulturminne. Dersom kulturminne på 
sjøbotnen kan bli råka av tiltaket, må arbeidet under vatn straks stoppast. Verksemda 

må i så fall ikkje takast opp att før museet har undersøkt og eventuelt frigjeve 
områda. Eventuelle brot på desse vilkåra vil vere i strid med føresegnene i Lov av 9. 
juni 1978 nr. 50 om kulturminne.  

